
   Çурхи тĕнче

   Николай Исмуков | Сăвă

   Хĕвел куçа йамахтарать:

Пайăркисем ытла та каскăн.

Аппа пир тăрăхĕ сарать

Шур юр пек шур чаршав тумашкăн.



Ула кушак пек çул ула

Хуралчĕ Арапуç кĕперĕ.

Хуракăш çулĕ пек юлать

Сукмак, хир урлă хывнăскерĕ.



Пĕр ăшăтать, пĕр сивĕтет

Çурхи çанталăк — йăлăнтармăш,

Анчах ман чунăм хĕпĕртет:

Хĕртет хĕвел — çу кунĕн амăш.



Çак ирĕклĕ çурхи тĕнче

Улăштарать пек хамăра та, —

Эп пĕчĕк аслăк тăрринчен

Мĕн пур çут тĕнчене куратăп.

